
USEQ DE ARTE CONTEMPORANEA DE VIGO

NOTA DE PRENSA

SANTIAGO MONTES. Rara avis
[Ciclo METROPOLE. Perspectiva urbana da arte galegal]

26 outubro 2018 — 3 febreiro 2019
MARCO, salas de exposicidon do primeiro andar

Horario: de martes a sabados (festivos incluidos), de 11.00 a 14.30 e de 17.00 a 21.00
Domingos, de 11.00 a 14.30

Producién: MARCO, Museo de Arte Contempordanea de Vigo
Comisariado: Rubén Martinez Alonso

PRESENTACION

METROPOLE. Perspectiva urbana da arte galega

O ciclo METROPOLE, comisariado por Rubén Martinez Alonso, naceu cun dobre
obxectivo: facer unha viaxe ao pasado, ao Vigo dos anos vinte, cando se estreou na
cidade o filme de Fritz Lang Metropolis; e a un tempo ofrecer unha visién do panorama
artistico galego actual. A proposta comprende unha serie de exposicidns individuais,
como vision do presente, e unha parte comun a todas as mostras, como referencia do
pasado.

O proxecto esta concibido en duas areas claramente diferenciadas, tanto na montaxe
como en contidos, distribuidas nos espazos do primeiro andar: por unha banda, a
correspondente ao pasado, representada por unhas salas nas que, a partir da referencia
ou homenaxe ao filme Metropolis, se procura recrear o ambiente da cidade de Vigo
nesas décadas iniciais do século XX, mediante planos e imaxes de arquitectura
vangardista, fotografias e documentos de época, xunto a mobiliario, obxectos, vestiario
e pezas decorativas de estilo art déco. Nesta segunda achega do ciclo, a parte xeral
céntrase especialmente na fotografia histérica galega, con pezas procedentes na sua
totalidade de colecciéns particulares.

Por outra, as salas frontais do primeiro andar acolleron, entre os meses de xullo e
outubro, a mostra de Xosé Manuel Castro como primeira proposta individual, que da
paso agora a segunda, con Santiago Montes como protagonista.

SANTIAGO MONTES. Rara avis

Baixo o titulo Rara avis, a individual de Santiago Montes reine mdis de corenta pinturas
procedentes da coleccion do artista, ademais de varias obras producidas para este
proxecto, nas que o artista encara o reto do gran formato, acompaiiadas de material
audiovisual a modo de documentacién.

Asi pois, en lifna cos obxectivos e caracteristicas deste ciclo, a exposicion inclie catro
pezas de nova producién —Abstraccion (I-IV)— realizadas especificamente para esta
mostra e para este lugar, co obxectivo de achegar ao publico o proceso creativo, e de
procurar unha contextualizacién da obra en funcién das caracteristicas, dimensiéns,
iluminacidn e posibilidades de deambulacién no espazo.

+ INFO en http://www.marcovigo.com/actuais

TEXTO DO COMISARIO

METROPOLE. Perspectiva urbana da arte galega

“Con motivo do 909 aniversario da estrea do filme Metropolis de Fritz Lang no desaparecido cine
Odedn, Vigo volve a vista atras na procura dun momento clave da sua historia, aquel en que
pasado, presente e futuro se deron a man e camiiaron xuntos, fundidos nunha perfecta e
elegante harmonia cofiecida como art déco, o estilo que soubo combinar, coma ninguln outro, o
clasico co ultramoderno.

O estilo art déco (abreviatura de arts décoratifs) comeza a abrollar cando murchaba o art
nouveau, coincidindo asi no tempo o outono dun coa primavera do outro, ald polo 1910. Pero
sera nos “felices anos vinte” cando o movemento alcance o seu cénit. E, malia a sla
denominacion francesa, a corrente artistica conquista o mundo enteiro, sendo na outra beira do
Atlantico, na adifieirada sociedade norteamericana, onde o estilo logre raiar o ceo.

De gran poder evocador, o art déco é, ainda hoxe, sinébnimo de luxo e esplendor. Capaz de
resistir o dramatico crac do 29, a devastadora Gran Depresion posterior e unha cruenta e longa
Segunda Guerra Mundial, o posmodernismo do ultimo cuarto do século XX arrincouno da sua
elegante e sofisticada languidez, vivindo diferentes revisidns, algunhas tan hiperbdlicas como o
neo-déco dos oitenta. E asi ata chegar aos nosos dias, cando asistimos novamente ao renacer
dun estilo que, precisamente por inspirarse nos cldsicos, xamais pasara de moda.

FOTOGRAFIA HISTORICA GALEGA
O pais como escenario

Galicia e as suas xentes seran escenario e protagonistas, durante os anos vinte e trinta, da mellor
e mais emblemdtica producién dalguns dos principais fotégrafos histdricos, tanto galegos como
estranxeiros.

A Galicia urbana e mdis a rural, coas suas respectivas actividades econdmicas e sociais.
Documentos histdricos e artisticos a partes iguais, que alcanzan a categoria de verdadeiros
superviventes cando falamos de copias de época, positivos saidos directamente do primitivo
laboratorio fotografico e que contaron co visto e prace do artista.

Fotografias artisticas de reducidas dimensidns, na maioria dos casos, pero cunha gran calidade,
que podian ser enviadas como postais ou, simplemente, coleccionadas. Mais tamén atopamos
outras de maiores dimensions, que foron concibidas xa como auténticas obras de arte, capaces
de competir nos fogares mais acomodados, por exemplo, cos seus tradicionais éleos e acuarelas.

Escenas que ofrecen unha visién romantica da vida no noso pais durante o periodo de
entreguerras, non sempre exenta dunha velada critica social”.

Rubén Martinez Alonso
Comisario da exposicion

TEXTO DO COMISARIO

SANTIAGO MONTES. Rara avis

“En perigo de extincidon, a coherencia xoga un papel esencial na traxectoria profesional de
Montes. Sacrificio, entrega, sufrimento, soidade, incomprensién, abandono, xaxdn... son sé
alguns dos duros retos, das ingratas consecuencias que terd que afrontar quen, dende a suUa
propia encrucillada, opte por esta angosta senda.

Por iso, a congruencia é hoxe unha espantada rara avis sobrevoando a nosa hedonista e infeliz
sociedade. O seu anacronico espirito de anacoreta semella precisar tamén, como aqueles
monxes dos primeiros tempos do cristianismo, o silencio absoluto, a escuridade madis intensa,
antes do rompemento de gloria e a musica celestial.

Enerxia cohesiva

Da andlise cromatica das suas pinturas despréndese o equilibrio, a harmonia dunha orquestra
ben afinada, onde cada instrumento traballa segundo a sua partitura, aplaudindo o publico o
traballo cohesivo, a execucidn sinfénica.

Fragmentos orbitando dentro do seu campo gravitacional, soportes que ilusoriamente delimitan
un espazo infinito. Mais, os propios cadros son, a sua vez, retallos sometidos aos designios dun
sabio e xusto demiurgo —en realidade, unha deusa, protectora das artes e a literatura, a mesma
que lle agasallou a cidade a sla primeira oliveira, e que goza de criselefantino retiro recluida na
cela dun sobrio e impofiente templo dérico, recortado o seu perfil contra un ceo radiante ald, no
alto da acrdpole.

Universo en expansion

Afeito @ manexabilidade do lenzo de pequeno formato e & eficacia do acrilico, as obras de
Montes logran, a partir da introspeccidn, converterse en pasos fronteirizos cara a un universo en
expansién, ao tempo que revelan esa xestualidade desbocada que sucede 4 meditacion.

Reflexidn previa ao transo que multiplica unha enerxia canalizada entén a través da brocha e o
pincel. Alternancia de forzas centripetas e centrifugas na procura dun equilibrio césmico que
transcende o limite dos corpos.

Musicalidade

Meldmano empedernido, as abstraccidns de Montes poden ser lidas como auténticas partituras
cromaticas. Unha harmonia pictdrica que agocha esa melodia que s6 pode ser oida cando a nosa
mente prescinde de toda referencia espazo-temporal.

E quizais fose o panico a perder esa agarradoira, a presenciar a demolicién de toda construcion
mental, a aterradora perpetuidade, o que levou a algun critico a entrever, na marxe inferior das
suas pinturas, o esluido recordo da mesa, recurso espacial e compositivo para a figuraciéon nas
suas xa clasicas naturezas mortas.

Dual e bipolar

A dualidade sobre a que se constrie a producién mais recente de Montes xera no espectador
certa atraccién desacougante da que non é doado zafarse. Aquela melancdlica quietude tan
caracteristica que envolvia os seus brumosos bodegdns, o maxistral dominio dunha perspectiva
aérea que alcanza a ver o invisible, deu paso hoxe a unha guerra sen cuartel, unha loita titanica
gue enfronta o artista coas sUas propias limitacidns fisicas e espaciais.

Unha obra que é escenario, campo de batalla desa pugna pola supervivencia, e o lugar ao que se
achega o espectador, a modo de forense que recompila as probas incontestables que instruiran
0 Xuizo artistico definitivo.

Dualidade dunha obra escura mais tremendamente transparente, complexa e sumamente
evidente. En cada trazo resplandece ainda o gume dun coitelo que enxendra e aniquila. Os
berros e salaios, os lamentos, os xemidos e ruxidos, estertores todos sobrevoando o fragor do
combate. O rumor antes do silencio. A calma trala tormenta. O campo arrasado. Baleiro. Musica.
Equilibrio de forzas. A partida de xadrez consigo mesmo. Xaque ao rei. O inimigo atrapado no
fondo da sua cabeza. Xaque mate. Asasinato con tintes de suicidio.

Dualidade devorada por unha visceral bipolaridade. Xemelgos metamorfoseando en siameses.
Dentro. Moi dentro. Extraccidn e biopsia. Canibalismo. Destruir para crear. Destrucién creadora.
Ave fénix. A cinsa dun cigarro. A vida consumindose lentamente, en solitario. Resurreccion e
triunfo. Inmortalidade. A obra que nos sobrevive. A proba de vida. S6 ela falard de nés cando
esteamos mortos. A vida como unha efémera oportunidade para crear transcendencia.

A importancia da cor

A cor na obra de Montes resultard capital. Extraordinario debuxante, o artista abandona
progresivamente a lifia para conquistar unha liberdade compositiva onde a cor é protagonista.
Cores Unicas e irrepetibles, sofiadas pola infatigable mente do pintor e nacidas na intimidade
dun estudio onde a fortuna do privilexiado visitante descobre, como nunha revelacion, a
verdadeira dimensidn deste creador.

Porque, a través do aparente caos, da explosion incontrolada, subxace o rigoroso e calculado
estudo arquitectdnico, o xogo de pesos e contrapesos, o reparto de forzas e presiéns que cada
cor individualmente exerce. Pois toda gran construcién aspira a perdurar, a sobrevivir ao seu
artifice, a inmortalidade”.

Rubén Martinez Alonso
Comisario da exposicion

INFORMACION XERAL

Sobre o comisario

Rubén Martinez Alonso (Vigo, 1980) é licenciado en Historia da Arte pola USC Universidade de Santiago de
Compostela, cursando posteriormente o programa de doutoramento en Linguaxe, Ciencia e Antropoloxia na
UDC Universidade da Corufia. Co inicio da tese de doutoramento As sociedades recreativas na Galicia urbana
(1850-1936), simultaneara a investigacion coa docencia na Facultade de Xeografia e Historia de Santiago de
Compostela. Na actualidade, é profesor de Xeografia e Historia no IES Fin do Camifio de Fisterra. A sta primeira
incursién literaria tivo lugar no eido da poesia, da man da revista DORNA. Expresion Poética Galega, na que
publicaria ao longo da primeira década deste século. A novela inicidtica 1980 (ano cero) viu a luz en 2011, a que
seguird A saudade do caracol en 2012. Con As escaleiras do Gran Hotel gaiia en 2013 a XIV Ediciéon do Premio
Risco de Creacion Literaria. No ambito da investigacién, serdn varios os estudos publicados: Imagineria lignea
de la iglesia parroquial de Ntra. Sra. del Carmen de Ferrol e El Casino de Vigo. Cronica ilustrada de la histérica
sociedad de recreo (1847-1936), en 2006 e 2013 respectivamente. No mundo da arte, ten colaborado en
diversas exposiciéns de pintura, como Paisaxes (Casa de Galicia, Madrid, 2009); Paisagens da Galiza (Casa da
Cultura - Casa Barbot, Vila Nova de Gaia, Porto, 2010); El bosque de favilas (Afundacion, Vigo, 2011); Post
industrial (Centro Cultural Marcos Valcarcel, Ourense, 2012); Naturezas (Capitania Maritima de Baiona,
Pontevedra, 2012); Mostrarte (Alcaldia, Concello de Vigo, 2012); Xosé Luis Otero (Parlamento Europeo,
Bruxelas, 2013); Efimero. The intensity of the ephemeral (AXA, Porto, 2014); Atmosferas (Fundacion Vicente
Risco, Allariz, Ourense, 2015), entre outras.

Sobre o artista

Santiago Montes (Vigo, 1940), diplomado en Maxisterio e con estudos en Enxefieria Técnica Industrial, presenta
unha formacidn artistica case autodidacta, descubrindo os grandes mestres nos museos de Madrid e Barcelona,
entre outras cidades europeas. Na plastica galega, o pintor iniciarase a través de diferentes xéneros: paisaxe,
bodegdn, espido e retrato. Pero seran os seus magnificos debuxos a lapis brando os que fagan da cidade gran
protagonista: Heidelberg, Niremberg, Rothenburg, Santiago de Compostela e, como non, Vigo, recollidos estes
ultimos no libro Vigo. Calles y rincones. Numerosas seran as exposiciéns nas que participe, tanto individuais
como colectivas, compatibilizando a practica artistica coa sta vocacion docente. Pouco amigo de abandonar o
estudio, as sUas exposicidns sempre se distancian, converténdose logo en histdricas, como a celebrada en
Madrid no 1991. As obras de Santiago Montes cdntanse entre os fondos de prestixiosos museos galegos e
espaniois, asi como de importantes institucidns publicas.

MOSTRA BIBLIOGRAFICA

‘Fotografia histdrica galega. O pais como escenario’

Durante todo o periodo da exposicidon, a Biblioteca-Centro de documentacion do MARCO acolle
unha mostra bibliografica con seleccién de publicaciéns de fotografia histérica cuxo escenario

principal é Galicia. Ademais poderan consultarse os catdlogos de exposicidns anteriores no
MARCO, nas que a fotografia histdrica, cun caracter mais xeral, é eixe fundamental.

INFORMACION E VISITAS GUIADAS

O persoal de salas estd dispofiible para calquera consulta ou informacidn relativa & exposicion,
ademais das visitas guiadas habituais:

Todos os dias 4s 18.00
Visitas ‘a carta’ para grupos, previa cita nos tel. 986 113900 / 986 113904

Contacto Dpto. Comunicacion e prensa

Marta Viana Tomé

Principe 54 - 36202 Vigo

Tel. +34 986 113908 / 113900
marta.viana@marcovigo.com
WWW.marcovigo.com

